Pensumlisti til munnliga próvtøku – Føroyskt


Dropar 
Hví skal eg?  
Vakurleikin og beistið  


Børn á markinum – Bent Haller
Pínan  
Sjúka 
Tunnil 
Handil










Greiningarfrymil til stuttsøgur

Stuttur samandráttur
Ger ein stuttan samandrátt av søguni, har dentur verður lagdur á tær mest umráðandi 
hendingarnar í søguni. 

Frásøgufólk
Er søgan skrivað í 1., 2. ella 3. persóni? 
Hvør sigur hesa søguna? 
Greið frá sjónarhorninum. 
Eru persónarnir lýstir • innanífrá • uttanífrá ella • bæði? 
Hvønn týdning hevur sjónarhornið fyri søguna?

Tíðin
Frásagnartíð: Nær er søgan skrivað? Er søgan skrivað í nútíð ella tátíð?
Søgutíð: Nær fara hendingarnar í søguni fram? Vís á fyribrigdi í tekstinum, sum geva 
grundir fyri tíni tíðarfesting. Hvussu long er søgutíðin? Tað er tíðin, sum gongur frá søgan 
byrjar, og til hon endar. Eru afturlítandi brot (flashback) í søguni? 

Stað
Hvar fer søgan fram? Greið frá tí, sum tú veitst um staðið/støðini.
• Hvar eru persónarnir staddir? 
• Verða støð nevnd við navni? 
• Ella ber til at gita ígjøgnum upplýsingar, hvar søgan fer fram? 


Persónslýsingar 
Lýs teir týdningarmestu persónarnar í søguni. 
• Greið frá tí, sum tú veitst um teir (útsjónd, eginleikar, arbeiði, familju, fíggjarligar 
umstøður, samfelagsstætt o.s.fr.). 
• Hvør er høvuðspersónurin? 
• Hvørjir eykapersónar eru? 
• Greið frá sambandinum ímillum persónarnar, um tað er viðkomandi fyri søgugongdina.

Boðskapur/hugburður
Hevur søgan ein serligan boðskap til lesaran?

Tín hugsan
Hvat heldur tú um hesa søguna? Gev grundir fyri tínum sjónarmiðum. Er henda søgan 
viðkomandi fyri okkum í dag? Hví/hví ikki.












Um próvtøkuna

Próvtøkan verður skipað á tann hátt, at næmingarnir koma inn í próvtøkuhølið og trekkja 
sær ein av tekstunum. Tá ið næmingurin hevur trekt ein tekst, verður hann leiddur inn í 
eitt annað høli, har hann fær 15. min. fyrireikingartíð. Í fyrireikingarhølunum, sleppur 
næmingurin at taka notur og skriva sær niður tey mest umráðandi viðurskiftini. 
Tá ið fyrireikingartíðin er av, verður næmingurin biðin um at koma inn í próvtøkuhølið, har 
próvtøkan byrjar. Próvtøkan verður skipað sum ein samrøða/dialogur, hóast dentur er 
lagdur á sjálvbjargni næmingsins og at næmingurin, í størstan mun, stýrir samrøðuni. 
Næmingurin hevur loyvi til at hava sínar notur og øll onnur viðkomandi skjøl inn við í
próvtøkuhølið. 
Næmingurin fær 15 min. próvtøkutíð og tá ið tíðin er uppi, ella næmingurin ikki hevur 
meir at siga, verður hann biðin um at fara úr próvtøkuhølunum, meðan lærararnir áseta 
eitt próvtal. Næmingurin verður síðani róptur inn aftur og fær beinleiðis afturmelding. Vit 
leggja dent á, at próvtøka í Lonini veitir okkara næmingum eina góða og hugnaliga 
uppliving, so at teir kunnu fara væl nøgdir í summarfrítíð.
